
Na osnovu člana 8. Zakona o ministarskim, vladinim i drugim imenovanjima Federacije Bosne i 
Hercegovine („Službene novine Federacije BiH“, broj: 12/03, 34/03 i 65/13), člana 25. i 34. Zakona 
o ustanovama („Službeni list R BiH”, broj:6/92, 8/93 i 13/94) i čl. 71. i 125. Statuta Općine Vogošća 
(«Službene novine Kantona Sarajevo» broj: 27/14, 14/15, 9/20 i 23/24), Općinski načelnik Općine 
Vogošća,    r a s p i s u j e 
 

JAVNI OGLAS 
 

za izbor i imenovanje predsjednika i članova Skupštine  
Javnog preduzeća  „Radio-televizija Vogošća“ Vogošća 

   
Oglašavaju se upražnjene pozicije u JP „Radio-televizija Vogošća“ Vogošća: 
 

1. Skupština JP „RTV VOGOŠĆA“ Vogošća 
 

      - Predsjednik Skupštine.................1 
      - Član Skupštine……………………2 

 
 
1. OPIS POZICIJE 
 
Skupština JP 
Donosi Statut i odluke o izmjenama i dopunama Statuta, donosi Poslovnik o radu, donosi Etički 
kodeks Preduzeća, odlučuje o povećanju i smanjenju osnovnog kapitala, odlučuje o usvajanju 
godišnjeg Izvještaja Preduzeća, koji uključuje finansijski izvještaj i izvještaj revizora, Nadzornog 
odbora i Odbora za reviziju, odlučuje o rasporedu dobiti na prijedlog Uprave, uz predhodno 
pribavljano mišljenje Odbora za reviziju i Nadzornog odbora, odlučuje o načinu pokrića gubitka, 
odlučuje o spajanju s drugim društvima i pripajanju drugih društava Preduzeću, odlučuje o 
promjeni oblika i podjeli Preduzeća, odlučuje o imenovanju i razrješenju predsjednika i članova 
Nadzornog odbora, glasa o povjerenju članova Nadzornog odbora, odlučuje o imenovanju i 
razrješenju predsjednika i članova Odbora za reviziju, na prijedlog Nadzornog odbora, usvaja 
godišnji i revidirani plan poslovanja, odlučuje o izuzimanju stalnih sredstava, odlučuje o drugim 
pitanjima urvrđenim zakonom i Statutom Preduzeća. 

 
Opći uslovi koje kandidat treba da ispunjava sa pregledom potrebne dokumentacije: 

1. da nije mlađi od 18 godina (dokaz: ovjerena fotokopija lične karte ili ovjeren Izvod iz MKR), 
2. da je državljanin Bosne i Hercegovine (dokaz: Uvjerenje od državljanstvu ne starije od 6 

mjeseci), 
3. da nije otpušten iz radne obaveze kao rezultat disciplinske mjere na bilo kojem nivou u 

Bosni i Hercegovini (bilo na nivou države ili entiteta), u periodu od tri godine prije dana 
objavljivanja Javnog oglasa (dokaz: ovjerena izjava), 

4. da nije pod optužnicom na osnovu člana IX točka 1. Ustava Bosne i Hercegovine (dokaz: 
ovjerena izjava), 

5. da nije zaposlen u drugoj izbornoj poziciji koja može uticati na eventualni sukob interesa 
(dokaz: ovjerena izjava), 

6. da nije na funkciji u političkoj stranci u smislu člana 5. Zakona o ministarskim, vladinim i 
drugim imenovanjima Federacije Bosne i Hercegovine (dokaz: ovjerena izjava). 

 
Napomena: Kandidati mogu dostaviti jednu izjavu kojom su obuhvaćeni uslovi pod rednim brojem 
3., 4., 5. i 6. Izjava mora biti ovjerena i potpisana. 



Pored općih uslova, kandidat treba ispunjavati sljedeće posebne uslove: 
 

1. da ima završen VII stepen školske spreme, odnosno najmanje prvi ciklus bolonjskog 
studija visokog obrazovanja u trajanju od najmanje tri studijske godine sa akademskom 
titulom i stručnim zvanjem bakalaureat/bachelor (dokaz: ovjerena diploma), 

2. da ima najmanje tri godine radnog iskustva (dokaz: Uvjerenje ili listing PIO/MIO), 
3. da nije direktor preduzeća za čiji organ se kandiduje (dokaz: ovjerena izjava kandidata), 
4. da nema privatni-finansijski interes u organu za koji se kandiduje (dokaz: ovjerena izjava 

kandidata), 
5. da nije blizak srodnik u smislu sukoba interesa sa bilo kojim članom ili zaposlenikom u 

organu gdje se kandiduje (dokaz: ovjerena izjava kandidata), 
6. da nije član više od jedne Skupštine Preduzeća (dokaz: ovjerena izjava kandidata). 

 
Napomena: Kandidati mogu dostaviti jednu izjavu kojom su obuhvaćeni uslovi pod rednim brojem 
3., 4., 5 i 6. Izjava mora biti ovjerena i potpisana. 

 
Izabrani kandidati će biti dužni, prije konačnog imenovanja, dostaviti sljedeća uvjerenja: 

- da nisu osuđivani za krivično djelo koje je nespojivo sa obavljanjem dužnosti predsjednika i 
člana skupštine javnog preduzeća, 

- da nisu osuđivani za prekršaj koji je nespojiv sa obavljanjem dužnosti predsjednika i 
članova skupštine javnog preduzeća. 

 
Mandat predsjednika i članova Skupštine Preduzeća je četiri godine.  
 
Prijava kandidata treba da sadrži kraću biografiju, adresu i kontakt telefon. 
Svi kandidati koji budu stavljeni na listu užeg izbora bit će pozvani na intervju pred Komisijom za 
izbor i imenovanje, nakon čega će Komisija putem pismene preporuke predložiti rang-listu sa 
najboljim kandidatima. 
Bilo koji kandidat ili bilo koja druga osoba ima pravo podnijeti prigovor na konačno imenovanje ako 
vjeruje da se u procesu imenovanja nisu ispoštovali principi utvrđeni zakonom. 
Prigovor se podnosi Općinskom načelniku i ombudsmenima Federacije BiH u roku od 8 dana. 
 
 
Oglas će biti objavljen u „Službenim novinama Federacije BiH“, dnevnom listu „Oslobođenje“ i  na 
web stranici Općine Vogošća, a ostaje otvoren 15 dana od dana posljednjeg objavljivanja. 
 
Prijave sa potrebnom dokumentacijom u zatvorenoj koverti dostaviti: 
na protokol Općine Vogošća ili preporučeno poštom na adresu:  
 
 

ul. Jošanička broj 80, 71320 Vogošća,  
sa naznakom «prijava na Javni oglas - ne otvaraj» za «Komisiju za izbor i imenovanje  

predsjednika  Skupštine JP «Radio-televizija Vogošća» Vogošća». 
 
 

Neblagovremene i nepotpune prijave neće se uzimati u razmatranje.  
 
 
 
 
          OPĆINSKI NAČELNIK 
                                                                                                   Migdad Hasanović  


